
15 -ാം കേരള നിയമസഭ

13 -ാം സമ്മേളനം

നക്ഷത്രചിഹ്നമിട്ട ചോദ്യം നം. 147 13-02-2025 - ൽ മറുപടിയ്ക്

റോഡപകടങ്ങൾ വർദ്ധിച്ചുവരുന്നതിന്റെ കാരണങ്ങൾ

ചോദ്യം ഉത്തരം

ശ്രീ. കെ. ബാബു (തൃപ്പൂണിത്തുറ),
ശ്രീ. സണ്ണി ജോസഫ് ,
ശ്രീ. എം. വിൻസെന്റ് ,
ശ്രീ. ടി. ജെ. വിനോദ്

ശ്രീ കെ ബി ഗണേഷ് കുമാർ
(ഗതാഗത വകുപ്പ് മന്ത്രി)

(എ) സംസ്ഥാനത്ത് റോഡപകടങ്ങൾ
വർദ്ധിച്ചുവരുന്നതിന്റെ കാരണങ്ങൾ
പരിശോധിച്ചിട്ടുണ്ടോ; എങ്കിൽ വിശദമാക്കുമോ;

(എ)         ഉണ്ട്‌. അശ്രദ്ധയോടെയും നിയമവിരുദ്ധമായും
വാഹനമോടിക്കുന്നതും വാഹനപെരുപ്പത്തിനനുസരിച്ച്‌
റോഡുകള്‍ വികസിക്കാത്തതും കാരണമാണ്‌
റോഡപകടങ്ങള്‍ വര്‍ദ്ധിക്കുന്നതെന്ന്‌
കണ്ടെത്തിയിട്ടുണ്ട്‌. സംസ്ഥാനത്തുണ്ടാകുന്ന

വാഹനാപകടങ്ങളുടെ പ്രധാന കാരണങ്ങള്‍ ചുവടെ
ചേര്‍ക്കുന്നു.

1 ) പല ഡ്രൈവര്‍മാരും വാഹനത്തെക്കുറിച്ചോ

റോഡിനെക്കുറിച്ചോ ധാരണയില്ലാതെ അമിത

വേഗതയില്‍ വാഹനം ഓടിക്കുന്നത്‌ അപകടങ്ങള്‍ക്ക്‌
കാരണമാകുന്നു.

2) വാഹനം ഓടിക്കുന്നവര്‍ പലപ്പോഴും സ്പീഡ്‌ ലിമിറ്റ്‌
പാലിക്കാതെയും ഹെല്‍മെറ്റ്‌ ഉപയോഗിക്കാതെയും
സീറ്റ്‌ ബെല്‍റ്റ്‌ ഉപയോഗിക്കാതെയും

വാഹനമോടിക്കുന്നത്‌ അപകടങ്ങള്‍ക്ക്‌
കാരണമാകുന്നു.

3) മൊബൈല്‍ ഫോണ്‍ ഉപയോഗിച്ചു കൊണ്ട്‌
വാഹനമോടിക്കുന്നത്‌

4) മെക്കാനിക്കല്‍ തകരാറുകള്‍ ഉള്ള വാഹനങ്ങള്‍
ഓടിക്കുന്നത്‌.

5) അശ്രദ്ധമായി റോഡ്‌ മറികടക്കല്‍.

6) രാത്രികാലങ്ങളില്‍ ഡിം - ബ്രൈറ്റ്‌ ലൈറ്റ്
ശരിയായി ഉപയോഗിക്കാതിരിക്കുന്നത്‌.

7) അമിത ഭാരം കയറ്റി വാഹനം ഓടിക്കുന്നത്‌.

8) വെളിച്ചക്കുറവ്‌

9)മതിയായ വിശ്രമമില്ലാതെ വാഹനമോടിക്കുക.

10 ) മദ്യം, മയക്കുമരുന്ന്‌ തുടങ്ങിയ ലഹരി വസ്തുക്കള്‍
ഉപയോഗിച്ച്‌ വാഹനമോടിക്കുന്നത്‌.

11) ട്രാഫിക്‌ നിയമം ലംഘിച്ച്‌ വാഹനങ്ങള്‍

ഓടിക്കുന്നത്‌.

       സംസ്ഥാനത്തുണ്ടാകുന്ന മേജര്‍ ആക്സിഡന്റുകള്‍
സുപ്രീം കോര്‍ട്ട്‌ കമ്മിറ്റിയുടെ നിര്‍ദേശ പ്രകാരം എല്ലാ
ഏജന്‍സികളും പരിശോധന നടത്തി കാരണങ്ങള്‍
കണ്ടെത്തി നടപടികള്‍ സ്വീകരിച്ചു വരുന്നു. അത്തരം

അപകടങ്ങള്‍ ആവര്‍ത്തിക്കാതിരിക്കല്‍, റോഡ്‌
സുരക്ഷാ ഉപകരണങ്ങള്‍ സ്ഥാപിക്കുക, മെച്ചപ്പെട്ട
Enforcement നടപടികള്‍, ബോധവത്ക്കരണ

പരിപാടികള്‍ മുതലായവ നടപ്പിലാക്കി വരുന്നു.
സ്റ്റേക്ക്ഹോള്‍ഡര്‍ ഡിപ്പാര്‍ട്ട്മെന്റുകള്‍

ആവശ്യപെടുന്ന പ്രകാരം ഇത്തരം അപകട

നിര്‍മാര്‍ജ്ജന പ്രവര്‍ത്തനങ്ങള്‍ക്ക്‌ KRSAഫണ്ടും
നല്‍കി വരുന്നു. കൂടാതെ എല്ലാ റോഡപകടങ്ങളും
enforcement ഏജന്‍സികള്‍ സ്ഥിരമായി

പരിശോധിച്ചു കാരണങ്ങള്‍ കണ്ടെത്തി നടപടികള്‍
സ്വീകരിക്കുന്നു.

    തുടര്‍ച്ചയായി അപകടങ്ങള്‍ നടക്കുന്ന സ്ഥലങ്ങള്‍

ശാസ്ത്രീയമായി നാറ്റ്പാക്‌ മുഖാന്തരം കണ്ടെത്തി

അപകടങ്ങളുടെ തീവ്രതയനുസരിച്ച്‌ മുന്‍ഗണനാക്രമം
നിശ്ചയിക്കുകയും പ്രസ്തുത ഭാഗങ്ങളില്‍ (ബ്ലാക്ക്‌
സ്പോട്ടുകളില്‍) പോലീസിന്റെയും, മോട്ടോര്‍ വാഹന
വകുപ്പിന്റെയും , റോഡ്‌ സുരക്ഷാ അതോറിറ്റിയുടെയും
സഹകരണത്തോടു കൂടി സംയുക്ത സ്ഥല

പരിശോധന നടത്തി, സ്ഥലപരിശോധന

റിപ്പോര്‍ട്ടിന്റെ അടിസ്ഥാനത്തില്‍ പ്രസ്തുത ഭാഗത്തെ
അപകടങ്ങള്‍ ഒഴിവാക്കുന്നതിനുള്ള തിരുത്തല്‍

പ്രവൃത്തികള്‍ നടപ്പിലാക്കി വരുന്നു.

(ബി)

അശാസ്ത്രീയമായ റോഡ് നിർമ്മാണവും വളവുകളിൽ
ബാങ്കിങ് ഓഫ് കർവ് ഉൾപ്പെടെയുള്ള
മാനദണ്ഡങ്ങൾ പാലിക്കാത്തതും അപകടങ്ങൾക്ക്
കാരണമാകുന്നു എന്നതു വസ്തുതയാണോ;
വ്യക്തമാക്കുമോ;

(ബി)         സംസ്ഥാനത്ത്‌ റോഡ്‌ നിര്‍മ്മാണത്തിലെ

അപാകതകള്‍ റോഡപകടങ്ങള്‍ക്ക്‌ പ്രധാന

കാരണമാകുന്നതായി ശ്രദ്ധയില്‍പ്പെട്ടിട്ടില്ല. അമിത
വേഗതയും, റോഡ്‌ ഉപഭോക്താക്കളുടെ അശ്രദ്ധയും,
സ്വകാര്യ ബസുകളുടെയും ടിപ്പര്‍ ലോറികളുടെയും
മത്സരയോട്ടവും വാഹങ്ങളുടെ ഗതാഗത

നിയമലംഘനങ്ങളമാണ്‌ റോഡപകടങ്ങള്‍ക്കുള്ള

പ്രധാന കാരണമായി കണക്കാക്കപ്പെടുന്നത്‌.

(സി) ബ്ലാക്ക് സ്പോട്ടുകളും അശാസ്ത്രീയമായി നിർമ്മിച്ച
റോഡുകളും ബാങ്കിങ് ഓഫ് കർവ് ഉൾപ്പെടെയുള്ള
മാനദണ്ഡങ്ങൾ പാലിക്കാത്ത വളവുകളും കണ്ടെത്തി

(സി)      ബ്ലാക്ക്‌ സ്പോട്ട്‌ പ്രദേശങ്ങളില്‍ വാഹന
പരിശോധനയും, മൊബൈല്‍ പട്രോളിങ്ങും മറ്റും
നടത്തി പ്രസ്തുത സ്ഥലങ്ങളില്‍ അപകടങ്ങള്‍
കുറയ്ക്കുന്നതിനുള്ള നിരന്തര ശ്രമങ്ങള്‍ നടത്തിവരുന്നു.

അപകടം കുറയ്ക്കാൻ നടപടികൾ സ്വീകരിച്ചിട്ടുണ്ടോ;
എങ്കിൽ വിശദമാക്കുമോ?

     അപകടം പതിവായ സ്ഥലങ്ങളില്‍ ബ്ലാക്ക്‌സ്പോട്ട്‌
റെക്ടിഫിക്കേഷന്‍ പഠനം നാറ്റ്പാക്‌ മുഖാന്തിരം
നടത്തി പ്രസ്തുത പഠനറിപ്പോര്‍ട്ടിന്റെ
അടിസ്ഥാനത്തില്‍ അപകടങ്ങള്‍
ഒഴിവാക്കുന്നതിനുള്ള പ്രവൃത്തികള്‍ ഫണ്ട്‌
ലഭ്യതയനുസരിച്ചും നടപ്പിലാക്കി വരുന്നു.
റോഡുകളിലെ സ്ഥിരമായി അപകടമുണ്ടാകുന്ന
വളവുകള്‍ നിവര്‍ത്തുന്നതിനും അവിടെ ആവശ്യമായ
റോഡ്‌ സുരക്ഷാ ക്രമീകരണങ്ങള്‍
ഏര്‍പ്പെടുത്തുന്നതിനുമുള്ള നടപടികള്‍ സ്വീകരിക്കുന്നു.
സുരക്ഷ മുന്നറിയിപ്പു ബോര്‍ഡുകള്‍, പതിവായി
അപകടങ്ങള്‍ നടക്കുന്ന സ്ഥലങ്ങളില്‍ 'അപകട
സാധ്യത മേഖല' സൈന്‍ ബോര്‍ഡുകള്‍, വളവുകള്‍
മുന്‍കൂട്ടി തിരിച്ചറിയുന്നതിനായുള്ള സൈന്‍
ബോര്‍ഡുകള്‍ , വേഗത പരിധി, No Overtaking,
ഷെവറോണ്‍ എന്നീ സൈന്‍ ബോര്‍ഡുകള്‍,
അമിതവേഗത നിയന്ത്രിക്കുന്നതിനായി റംബിള്‍
സ്ട്രിപ്പുകള്‍, കൂടാതെ ആവശ്യമുള്ള സ്ഥലങ്ങളില്‍

മാര്‍ക്കിംങ്ങുകള്‍, സ്റ്റഡുകള്‍, ബ്ലിങ്കര്‍ ലൈറ്റുകള്‍,
അപകടകരമായ വളവുകളില്‍ ഡിസൈന്‍ സ്പീഡ്‌
ലിമിറ്റ്‌ ബോര്‍ഡുകള്‍ എന്നിവ കൂടുതലായി
സ്ഥാപിക്കാന്‍ നടപടി സ്വീകരിച്ച വരുന്നു. വര്‍ദ്ധിച്ചു
വരുന്ന വാഹനപ്പെരുപ്പം മുലം ഉണ്ടാകുന്ന
റോഡപകടങ്ങള്‍ ഒഴിവാക്കുന്നതിനായി സ്ഥല

ലഭ്യതയും, ഫണ്ട്‌ ലഭ്യതയും അനുസരിച്ച്‌ നിലവിലുള്ള
റോഡുകള്‍ വീതി കൂട്ടുന്നതിനും ,ബൈപാസുകള്‍
,മേല്‍പ്പാലങ്ങള്‍, അടിപാതകള്‍ തുടങ്ങിയ വന്‍കിട
പദ്ധതികളുടെ നിര്‍മ്മാണം കെ.എസ്‌.റ്റി.പി,
കെ.ആര്‍.എഫ്‌ ബി എന്നിവ മുഖേന നടപ്പിലാക്കി
വരുന്നു.

     2010-11, 2016-17, 2019, 2021 എന്നീ
വര്‍ഷങ്ങളില്‍ ബ്ലാക്ക്‌ സ്പോട്ടുകളും അശാസ്ത്രീയമായി
നിര്‍മ്മിച്ച റോഡുകളും ബാങ്കിങ്‌ ഓഫ്‌ കര്‍വ്‌
ഉള്‍പ്പെടെയുള്ള മാനദണ്ഡങ്ങള്‍ പാലിക്കാത്ത
വളവുകളും കണ്ടെത്തുവാന്‍ പഠനങ്ങള്‍
നടത്തിയിട്ടുണ്ട്‌.

     NATPAC 2019, 2021 വര്‍ഷങ്ങളില്‍
സംസ്ഥാനത്തിലെ ബ്ലാക്ക്‌ സ്പോട്ടുകളുടെ
തിരിച്ചറിയലും മുന്‍ഗണനയും ക്രമീകരണവും” എന്ന
പഠന റിപ്പോര്‍ട്ടും 2022-ല്‍, "കേരള
സംസ്ഥാനത്തിലെ അപകട സാധ്യതയുള്ള റോഡ്‌
ഇടനാഴികള്‍ തിരിച്ചറിയലും മുന്‍ഗണനാ
ക്രമീകരണവും” എന്ന സാങ്കേതിക റിപ്പോര്‍ട്ടും
സമര്‍പ്പിക്കുകയുണ്ടായി. അതിലുപരി 2020-21-ല്‍,
തിരഞ്ഞെടുത്ത 7 ബ്ലാക്ക്സ്പോട്ടുകള്‍ക്കായി

ഹ്രസ്വകാല മെച്ചപ്പെടുത്തല്‍ നടപടികള്‍ തയ്യാറാക്കി
റിപ്പോര്‍ട്ട്‌ സമര്‍പ്പിച്ചിട്ടുണ്ട്‌.

     2023-ലെ Blackspot Management Study-ക്ക്
KRSAയുടെ 47-ാം യോഗം അംഗീകാരം
നല്‍കുകയും. 2025-ലെ Blackspot Management
Study-ക്കായി NATPAC നു വര്‍ക്ക്‌ ഓര്‍ഡര്‍
നല്‍കുകയും ചെയ്തിട്ടുണ്ട്‌.

സെക്ഷൻ ഓഫീസർ

